К ОПУБЛИКОВАНИЮ
КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
«2019 – 2025 воясын аварийнӧй оланін фондысь гражданаӧс мӧдлаӧ овмӧдӧм» республиканскӧй адреснӧй уджтас вынсьӧдӧм йылысь» 
Коми Республикаса Веськӧдлан котырлӧн 2019 во рака тӧлысь 
31 лунся 160 №-а шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:
1. Пыртны «2019 – 2025 воясын аварийнӧй оланін фондысь гражданаӧс мӧдлаӧ овмӧдӧм» республиканскӧй адреснӧй уджтас вынсьӧдӧм йылысь» Коми Республикаса Веськӧдлан котырлӧн 2019 во рака тӧлысь 31 лунся 160 №-а шуӧмӧ вежсьӧмъяс содтӧд серти. 
2. Тайӧ шуӧмыс вынсялӧ сійӧс официальнӧя йӧзӧдан лунсянь. 
Коми Республикаса Веськӧдлан котырӧн
Юрнуӧдысьӧс вежысь – 
Коми Республикаса сьӧм овмӧс министр                                        В. Казаков                                                 
Сыктывкар
2024 вося тӧвшӧр тӧлысь 18 лун
18 №
Коми Республикаса Веськӧдлан котырлӧн
2024 во тӧвшӧр тӧлысь 18 лунся 18 №-а шуӧм дорӧ
СОДТӦД
«2019 – 2025 воясын аварийнӧй оланін фондысь гражданаӧс 
мӧдлаӧ овмӧдӧм» республиканскӧй адреснӧй уджтас вынсьӧдӧм йылысь» 
Коми Республикаса Веськӧдлан котырлӧн 
2019 во рака тӧлысь 31 лунся 160 №-а шуӧмӧ пыртан
ВЕЖСЬӦМЪЯС
«2019 – 2025 воясын аварийнӧй оланін фондысь гражданаӧс мӧдлаӧ овмӧдӧм» республиканскӧй адреснӧй уджтас вынсьӧдӧм йылысь» Коми Республикаса Веськӧдлан котырлӧн 2019 во рака тӧлысь 31 лунся 160 №-а шуӧмын:
«2019 – 2025 воясын аварийнӧй оланін фондысь гражданаӧс мӧдлаӧ овмӧдӧм» республиканскӧй адреснӧй уджтасын, мый вынсьӧдӧма шуӧмӧн (содтӧд), (водзӧ – Уджтас): 
1) IV юкӧдын:
а) кӧкъямысӧд абзацын «вайӧдӧм вылӧ.» кывъяс вежны «вайӧдӧм вылӧ;» кывъясӧн;
б) содтыны татшӧм сюрӧса выль ӧкмысӧд абзац: 
«4) тайӧ юкӧдса квайтӧд абзацын индӧм гражданалы, кодъяслӧн абу овны позяна мукӧд олан жыр, мый пырӧ ас эмбурӧ либӧ кӧні олӧны социальнӧя медалан условиеяс серти (социальнӧя вӧдитчан оланін фондысь олан жыр медалан условиеяс серти), Уджтас дорӧ 8 содтӧдӧн урчитӧм пӧрадокын содтӧд отсалан мераяс сетӧм вылӧ.»;
в) ӧкмысӧд – дас нёльӧд абзацъяс лыддьыны дасӧд – дас витӧд абзацъясӧн;
г) содтыны татшӧм сюрӧса выль дас квайтӧд абзац:
«Гражданалы, кодъяслӧн абу овны позяна мукӧд олан жыр, мый пырӧ ас эмбурӧ либӧ кӧні олӧны социальнӧя медалан условиеяс серти, олан жыръяс ньӧбӧм (стрӧитӧм) вылӧ субсидия да (либӧ) олан жыръяс ньӧбӧм (стрӧитӧм) вылӧ видзӧм прӧчентъяс мынтӧм вылӧ рӧскод юкӧн вештӧм вылӧ субсидия сетӧм вылӧ рӧскодсӧ муниципальнӧй юкӧнъяс збыльмӧдӧны сэк, кор кырымалӧм муниципальнӧй контрактъяслӧн да Коми Республикаын муниципальнӧй юкӧнъясӧн мырддьӧм олан жырйысь вештӧд мынтӧм йылысь артмӧдчӧмъяслӧн кывкӧртӧдъяс серти эм экономия Уджтаслысь мероприятиеяс сьӧмӧн могмӧдан планируйтан йӧрыш мындаын.»;
д) дас витӧд – дас сизимӧд абзацъяс лыддьыны дас сизимӧд – дас ӧкмысӧд абзацъясӧн;
2) содтыны тайӧ вежсьӧмъяс дорӧ содтӧд серти 8 №-а содтӧд.
«2019 – 2025 воясын аварийнӧй 
оланін фондысь гражданаӧс 
мӧдлаӧ овмӧдӧм» республиканскӧй 
адреснӧй уджтас вынсьӧдӧм йылысь» 
Коми Республикаса Веськӧдлан котырлӧн 
2019 во рака тӧлысь 31 лунся 160 №-а 
шуӧмӧ пыртан вежсьӧмъяс дорӧ
СОДТӦД
«2019 – 2025 воясын 
аварийнӧй оланін фондысь 
гражданаӧс мӧдлаӧ овмӧдӧм» 
республиканскӧй 
адреснӧй уджтас дорӧ
8 СОДТӦД
Гражданалы, кодъяслӧн эмбурӧ пырӧны аварийнӧй 
оланін фондӧ пырысь олан жыръяс, кодъяслӧн абу овны позяна 
мукӧд олан жыр, мый пырӧ ас эмбурӧ либӧ кӧні олӧны 
социальнӧя медалан условиеяс серти (социальнӧя вӧдитчан 
оланін фондысь олан жыр медалан условиеяс серти), 
содтӧд отсалан мераяс сетан
ПӦРАДОК 
I. Панас
1. Тайӧ Пӧрадокыс урчитӧ гражданалы, кодъяслӧн эмбурӧ пырӧны аварийнӧй оланін фондӧ пырысь олан жыръяс, кодъяслӧн абу овны позяна мукӧд олан жыр, мый пырӧ ас эмбурӧ либӧ кӧні олӧны социальнӧя медалан условиеяс серти (социальнӧя вӧдитчан оланін фондысь олан жыр медалан условиеяс серти) содтӧд отсалан мераяс, олан жыръяс ньӧбӧм (стрӧитӧм) вылӧ субсидияӧн да (либӧ) прӧчентъяс мынтӧм вылӧ рӧскод юкӧн вештӧм вылӧ субсидияӧн (водзӧ – субсидияяс) «Оланін да коммунальнӧй овмӧс выльмӧдӧм серти отсӧг сетан фонд йылысь» Федеральнӧй оланпаслӧн 16 статьяса 6 пункт серти содтӧд отсалан мераяс сетан правилӧяссӧ да условиеяссӧ. 
2. Субсидияяс босьтысьясӧн лоӧны аварийнӧй жыръяс киын кутысьяс, кодъясӧс мӧдлаӧ овмӧдӧны «2019 – 2025 вояс вылӧ аварийнӧй оланін фондысь гражданаӧс мӧдлаӧ овмӧдӧм» республиканскӧй адреснӧй уджтас збыльмӧдӧм серти, мый вынсьӧдӧма Коми Республикаса Веськӧдлан котырлӧн 2019 во рака тӧлысь 31 лунся 160 №-а шуӧмӧн (водзӧ лӧсялӧмӧн – аварийнӧй жыр киын кутысь, аварийнӧй жыр, адреснӧй уджтас), кодъяс кырымалісны Коми Республикаын муниципальнӧй юкӧнлӧн меставывса асвеськӧдлан органкӧд (водзӧ – меставывса асвеськӧдлан органъяс) аварийнӧй жыр мырддьӧм йылысь артмӧдчӧм.
3. Меставывса асвеськӧдлан органъяс, кодъяс лоӧны адреснӧй уджтасын участвуйтысьясӧн, кодъяс примитісны Россия Федерацияса оланін кодекслӧн 32 статья серти аварийнӧй жыр мырддьӧм йылысь помшуӧм, сетӧны субсидияяссӧ адреснӧй уджтасса мероприятиеяс збыльмӧдӧм серти Коми Республикаса республиканскӧй сьӧмкуд сьӧм тшӧт весьтӧ сьӧмӧн отсалан сьӧм мындаын, мыйта сетӧ Коми Республикалы «Мутасъяс сӧвмӧдан фонд» публичнӧй – инӧда компания (водзӧ – Фонд) аварийнӧй оланін фондысь гражданаӧс мӧдлаӧ овмӧдӧм вылӧ. 
4. Субсидиясӧ сетӧны аварийнӧй жыр киын кутысьлы ӧтчыдысь татшӧм условиеясӧ кутчысигӧн:
1) уна патераа керкасӧ аварийнӧйӧн да косявны либӧ выльмӧдны коланаӧн шуан кадпас вылӧ да тайӧ Пӧрадоклӧн 9 пунктын индӧм документъяс сетан кадпас вылӧ аварийнӧй жыр киын кутысьлӧн абу пыр овны позяна мукӧд олан жыр, кутшӧмъяс пырӧны сылӧн эмбурӧ либӧ кӧні сійӧ олӧ социальнӧя медалан условиеяс серти либӧ социальнӧя вӧдитчан оланін фондысь олан жыр медалан сёрнитчӧм серти;
2) аварийнӧй жыр киын кутысь босьтіс олан жыр вылӧ, кӧні сійӧ олӧ, эмбуралан инӧдсӧ сійӧс урчитӧм пӧрадокын аварийнӧйӧн да косявны либӧ выльмӧдны коланаӧн шутӧдз, а киын кутысь, кодлӧн эмбуралан инӧдыс артмис уна патераа керкаын олан жыр вылӧ наследство пӧрадокын – сійӧс аварийнӧйӧн да косявны либӧ выльмӧдны коланаӧн шуан кадпас вылӧ видзӧдтӧг;
3) кырымалӧм муниципальнӧй контрактъяс да муниципальнӧй юкӧнъясӧн мырддьӧм олан жырйысь вештӧд мынтысьӧм йылысь артмӧдчӧмъяслӧн кывкӧртӧдъяс серти Коми Республикаса республиканскӧй сьӧмкудйын эм экономия адреснӧй уджтаслӧн этап серти, кӧні аварийнӧй жыр киын кутысьӧс колӧ мӧдлаӧ овмӧдны адреснӧй уджтасса мероприятиеяс сьӧмӧн могмӧдан планируйтан йӧрыш мындаын.
5. Субсидиясӧ сетӧны аварийнӧй жыръяс киын кутысьясӧс олан жыръясӧн могмӧдӧмкӧд йитчӧм татшӧм шӧр могъяс вылӧ:
1) оланінлӧн первичнӧй либӧ вторичнӧй рынокъясын ньӧбан-вузалан сёрнитчӧм серти ньӧбан олан жырлысь (патералысь, патера юкӧнлысь, комнаталысь) донсӧ мынтӧм вылӧ;
2) «Уна патераа керкаяс да вӧрзьӧдны позьтӧм мукӧд эмбур объект пайӧн стрӧитӧмын участвуйтӧм йылысь да Россия Федерацияса ӧткымын оланпастэчас актӧ вежсьӧмъяс пыртӧм йылысь» Федеральнӧй оланпаслӧн 154 статьяӧн урчитӧм пӧрадокын эскроу тшӧтъяс вылӧ сьӧм пуктӧмӧн уна патераа олан керка пайӧн стрӧитӧмын участвуйтігӧн пайӧн стрӧитӧмын участвуйтан сёрнитчӧмъяс серти патера либӧ сылысь юкӧн ньӧбӧм вылӧ;
3) кредитнӧй организацияын олан жыр (патера, патера юкӧн, комната) ньӧбӧм вылӧ кредитъяс (заёмъяс), сы лыдын ипотека серти, медводдза взнос мынтӧм, уджйӧзлысь медшӧр ӧтувъя мында вештӧм да (либӧ) прӧчентъяс мынтӧм вылӧ, индӧм кредитъяс (заёмъяс) серти кӧсйысьӧмъяс збыльмӧдӧмсӧ нюжӧдӧмысь штрапъяс, комиссияяс, пеняяс кындзи;
4) оланін чӧжан либӧ оланін стрӧитан (оланін) кооперативъясын паевӧй взнос мынтӧм вылӧ.
6. Олан жыръяс ньӧбӧм (стрӧитӧм) вылӧ субсидиясӧ сетӧны мындаын, мый оз вевтырт олан жырлӧн дон, кутшӧм лоӧ мырддян жырлы площадь серти ӧткодьӧн, кутшӧмӧс арталӧма Коми Республикаын олан жырлӧн ӧтувъя площадьын ӧти квадратнӧй метрлӧн шӧр рыночнӧй дон серти, кутшӧмӧс урчитӧма Коми Республикалы Россия Федерацияса стрӧитчан, оланін да коммунальнӧй овмӧс министерстволӧн тшӧктӧдӧн сы могысь, медым артавны став категория гражданалы, кодъяслы индӧм социальнӧй мынтӧмъяссӧ сетӧны федеральнӧй сьӧмкуд сьӧм тшӧт весьтӧ олан жыръяс ньӧбӧм (стрӧитӧм) вылӧ, бӧръя квартал вылӧ, мый мунӧ ньӧбан-вузалан сёрнитчӧм да (либӧ) пайӧн стрӧитӧмын участвуйтан сёрнитчӧм, да (либӧ) ипотека кредит серти сёрнитчӧм кырымалӧм водзын, олан жыр ньӧбӧм (стрӧитӧм) вылӧ социальнӧй мынтӧмъяслысь мындаяссӧ, да мырддян вӧрзьӧдны позьтӧм эмбурысь босьтӧм вештӧд костын торъялӧмсӧ.
Прӧчентъяс мынтӧм вылӧ рӧскод юкӧн вештӧм вылӧ субсидиясӧ сетӧны Россия Федерацияса валютаын босьтӧм да олан жыръяс ньӧбӧм (стрӧитӧм) вылӧ видзӧм заёмӧн либӧ кредитӧн вӧдитчӧмысь ключевӧй ставкаысь абу унджык мындаын. 
7. Субсидиясӧ оз сетны аварийнӧй жыр киын кутысьяслы, кодъяс босьтісны уна патераа керкаын аварийнӧй жыр вылӧ эмбуралан инӧдсӧ урчитӧм пӧрадокын сійӧс аварийнӧйӧн шуӧм бӧрын, граждана кындзи, кодъяслӧн татшӧм олан жыръяс серти эмбуралан инӧдыс артмис наследство пӧрадокын.
8. Сэк, кор аварийнӧй жыр киын кутысьлӧн эмбурын эм некымын аварийнӧй жыр, татшӧм жыръясысь мӧдлаӧ овмӧдчӧмкӧд йитӧдын сылы субсидияяссӧ сетӧны сӧмын ӧти аварийнӧй жыр серти. Аварийнӧй жыр киын кутысь ачыс индӧ олан жырсӧ, мый серти сетсьӧ субсидияыс. 
II. Субсидия сетан да видзан пӧрадок 
9. Субсидия сетӧм могысь аварийнӧй жыр киын кутысь сетӧ меставывса асвеськӧдлан органӧ татшӧм документъяс да тӧдмӧгъяс: 
1) тайӧ Пӧрадок дорӧ 1 №-а содтӧдын индӧм форма серти олан жыр ньӧбӧм (стрӧитӧм) вылӧ субсидия сетӧм йылысь заявление (водзӧ – заявление);
2) аварийнӧй жыр киын кутысьӧс(ясӧс) да сылӧн семьяӧ пырысьясӧс эскӧдысь документъяслысь копияяс;
3) гражданинлысь да сылӧн семьяӧ пырысьяслысь оланінсӧ эскӧдысь документъяслысь копияяс;
4) документъяслысь копияяс, кутшӧмъяс эскӧдӧны гражданинлысь мырддян олан жыр вылӧ эмбуралан инӧдсӧ;
5) оланпас серти петкӧдлысьӧс (пи (ныв) пыдди босьтысьӧс, тӧралысьӧс, тӧждысьысьӧс) да сылысь уджмогъяссӧ эскӧдысь документлысь копия, петкӧдлысьлӧн эсканпаслысь нотариальнӧя эскӧдӧм копия;
6) аварийнӧй жыр киын кутысьӧн кырымалӧм олан жыр мырддьӧм йылысь артмӧдчӧм бала.
Аварийнӧй жыр киын кутысь вермӧ кырымавны олан жыр мырддьӧм йылысь артмӧдчӧмсӧ меставывса асвеськӧдлан органӧ олан жыр ньӧбӧм (стрӧитӧм) вылӧ субсидия сетӧм йылысь заявлениеӧн шыӧдчӧмкӧд ӧттшӧтш;
7) Россия Федерация мутасын вот органын торъя мортӧс учёт вылӧ сувтӧдӧм йылысь эскӧдангижӧдлысь копия;
8) банкса тшӧтлысь реквизитъяс.
Тайӧ пунктын индӧм документъяссӧ сетӧны меставывса асвеськӧдлан органъясӧ 2024 вося рака тӧлысь 1 лунӧдз. 
10. Субсидия босьтӧм могысь аварийнӧй жыр киын кутысь вермӧ ас кӧсйӧм серти тайӧ Пӧрадоклӧн 9 пунктын индӧм документъяс дорӧ содтӧд сетны меставывса асвеськӧдлан органъясӧ татшӧм документъяс:
1) Вӧрзьӧдны позьтӧм эмбурлӧн ӧтувъя канму реестрысь мырддян олан жыр серти вӧрзьӧдны позьтӧм эмбур объектлӧн медшӧр характеристикаяс да сы вылӧ пасйӧм инӧдъяс йылысь выписка, наследство вылӧ инӧд йылысь эскӧдангижӧдлысь копия (коланлун дырйи);
2) документъяслысь копияяс, кутшӧмъяс эскӧдӧны, мый аварийнӧй олан жыр киын кутысьлӧн абу Коми Республика мутасын эмбуралан инӧд серти да (либӧ) социальнӧя медалан условиеяс серти (социальнӧя вӧдитчан оланін фондысь олан жыр медалан условиеяс серти) мукӧд олан жыр. 
Сэк, кор аварийнӧй жыр киын кутысь эз сет ас кӧсйӧм серти тайӧ пунктын индӧм документъяссӧ, меставывса асвеськӧдлан органъяс ас кежысь корӧны найӧс ведомствокостса электроннӧя йитчан ӧтувъя система пыр ведомствокостса юӧртан запросъяс электроннӧя ыстӧмӧн. Сэк, кор ведомствокостса запроссӧ оз позь электроннӧя ыстыны ведомствокостса электроннӧя йитчан ӧтувъя система пыр, индӧм запроссӧ ыстӧны пошта, электроннӧй пошта либӧ факсимильнӧй связь пыр. 
11. Тайӧ Пӧрадоклӧн 9 да 10 пунктъясын индӧм документъяссӧ сетӧны меставывса асвеськӧдлан органъясӧ: 
1) веськыда либӧ петкӧдлысь пыр. Та случайын документъяссӧ сетӧны подлинникъясӧн, документъяслысь копияяссӧ – лӧсялана документъяслысь подлинникъяссӧ петкӧдлӧмӧн. Документъяслысь копияяссӧ эскӧдӧны меставывса асвеськӧдлан органлӧн печатьӧн;
2) пошта пыр заказнӧя мӧдӧдӧмӧн. Тайӧ случайын документъяссӧ ыстӧны подлинникъясӧн, документъяслысь копияяссӧ – копияясӧн, кутшӧмъяслысь стӧчлунсӧ эскӧдӧма гражданскӧй оланпастэчасӧн урчитӧм пӧрадокын.
12. Меставывса асвеськӧдлан орган аварийнӧй жыр киын кутыссянь тайӧ Пӧрадоклӧн 9 да 10 пунктъясын индӧм документъяс воан лунӧ пасйӧ найӧс заявлениеяс пасъян журналын, кутшӧмӧс меставывса асвеськӧдлан орган нуӧдӧ тайӧ Пӧрадок дорӧ 2 №-а содтӧдын индӧм форма серти.
13. Аварийнӧй жыр быд киын кутысь вылӧ лӧсьӧдӧны учётнӧй делӧ, кытчӧ пырӧны тайӧ Пӧрадоклӧн 9 да 10 пунктъясын индӧм документъяс (водзӧ – учётнӧй делӧ). Учётнӧй делӧлы сетӧны номер, мый лӧсялӧ адреснӧй уджтас збыльмӧдӧм серти субсидия сетӧм йылысь заявлениеяс пасъян журналын заявление пасъян номерлы. Сэк, кор аварийнӧй жыр киын кутысьяс лоӧны ӧти семьяӧ пырысьясӧн, позьӧ лӧсьӧдны ӧти учётнӧй делӧ. 
14. Тайӧ Пӧрадоклӧн 9 да 10 пунктъясын индӧм документъяс воан лунсянь 20 уджалан лун чӧжӧн меставывса асвеськӧдлан орган видлалӧ найӧс, прӧверитӧ документъясӧ пырысь тӧдмӧгъяслысь тырвыйӧлунсӧ да збыльлунсӧ да примитӧ аварийнӧй жыр быд киын кутысь серти, коді шыӧдчис субсидияла, татшӧм помшуӧмъясысь ӧтиӧс:
1) субсидия сетӧм йылысь;
2) субсидия сетӧмын ӧткажитӧм йылысь.
15. Тайӧ Пӧрадоклӧн 14 пунктса 1 пунктулын индӧм помшуӧмын меставывса асвеськӧдлан орган индӧ:
1) аварийнӧй жыр киын кутысьлысь овсӧ, нимсӧ, вичсӧ (эм кӧ);
2) аварийнӧй жыр киын кутысьлы сетан субсидиялысь медыджыд мындасӧ, кутшӧмӧс арталӧма тайӧ Пӧрадоклӧн 29 пунктын индӧм формула серти;
в) аварийнӧй жыр киын кутысьӧн субсидия вуджӧдӧмла меставывса асвеськӧдлан органӧ шыӧдчан медпозяна кадколастсӧ;
г) ньӧбан оланін дорӧ корӧмъяссӧ, кутшӧмъясӧс урчитӧма тайӧ Пӧрадоклӧн 20 пунктӧн.
16. Тайӧ Пӧрадоклӧн 14 пунктса 2 пунктулын индӧм помшуӧм примитан подувъясӧн лоӧ сійӧ, мый:
1) аварийнӧй жыр киын кутысь оз лӧсяв корӧмъяслы, кутшӧмъясӧс индӧма 2 пунктын, 4 пунктса 1 да 2 пунктувъясын, а сідзжӧ тайӧ Пӧрадоклӧн 7 пунктӧн урчитӧм случайын;
2) тайӧ Пӧрадоклӧн 9 пунктын индӧм документъяссӧ абу сетӧма либӧ сетӧма абу тырвыйӧ;
3) тайӧ Пӧрадоклӧн 9 пунктын индӧм документъясын тӧдмӧгъясыс абу збыльӧсь;
4) тайӧ Пӧрадоклӧн 14 пунктса 1 пунктулын индӧм помшуӧмсӧ примитӧма водзджык;
5) тайӧ Пӧрадоклӧн 9 пунктын индӧм документъяссӧ сетӧма тайӧ Пӧрадоклӧн 9 пунктын индӧм кадколаст торкалӧмӧн;
6) кырымалӧм муниципальнӧй контрактъяслӧн да Коми Республикаын муниципальнӧй юкӧнъясӧн мырддян олан жырйысь вештӧд мынтӧм йылысь артмӧдчӧмъяслӧн кывкӧртӧдъяс серти адреснӧй уджтаслӧн этап серти, кӧні аварийнӧй жыр киын кутысьӧс колӧ мӧдлаӧ овмӧдны адреснӧй уджтасса мероприятиеяс сьӧмӧн могмӧдан планируйтан йӧрыш мындаын, муниципальнӧй юкӧнлӧн экономияыс абу.
Сэк, кор тайӧ пунктлӧн 1 – 6 пунктувъясын индӧм подувъясыс абуӧсь, меставывса асвеськӧдлан орган примитӧ тайӧ Пӧрадоклӧн 14 пунктса 1 пунктулын индӧм помшуӧм.
Сэк, кор примитӧма тайӧ Пӧрадоклӧн 14 пунктса 1 пунктулын индӧм помшуӧм да ӧттшӧтш ӧнія финансӧвӧй воын Коми Республикаса республиканскӧй сьӧмкудйын адреснӧй уджтаслӧн этап серти, кӧні аварийнӧй жыр киын кутысьӧс колӧ мӧдлаӧ овмӧдны, субсидия мынтӧм вылӧ Фондӧн сьӧмӧн отсалӧм серти сьӧмыс абу, аварийнӧй жыр киын кутысьлы субсидиясӧ сетӧны да вуджӧдӧны локтан финансӧвӧй воын сэк, кор Коми Республикаса республиканскӧй сьӧмкудсӧ могмӧдӧма индӧм субсидия мынтӧм вылӧ Фондӧн сьӧмӧн отсалӧм серти сьӧмӧн да кырымалӧм муниципальнӧй контрактъяслӧн да Коми Республикаын муниципальнӧй юкӧнъясӧн мырддян олан жырйысь вештӧд мынтӧм йылысь артмӧдчӧмъяслӧн кывкӧртӧдъяс серти адреснӧй уджтаслӧн этап серти, кӧні аварийнӧй жыр киын кутысьӧс колӧ мӧдлаӧ овмӧдны, эм экономия, тайӧ Пӧрадоклӧн 9 да 10 пунктъясын индӧм документъяс выль пӧв сеттӧг адреснӧй уджтас помалан здукӧдз.
17. Меставывса асвеськӧдлан орган:
1) тайӧ Пӧрадоклӧн 14 пунктын индӧм помшуӧмъясысь ӧтиӧс примитан лунсянь кык уджалан лун чӧжӧн юӧртӧ аварийнӧй жыр киын кутысьлы сы серти примитӧм помшуӧм йылысь заявлениеын индӧм ногӧн;
2) тайӧ Пӧрадоклӧн 14 пунктын индӧм помшуӧмъясысь ӧтиӧс примитан лунсянь вит уджалан лун чӧжӧн пыртӧ юӧрсӧ олан жыръяс киын кутысьяслӧн реестрӧ, кодъяс кырымалісны меставывса асвеськӧдлан органкӧд олан жыр босьтӧм йылысь артмӧдчӧм, тайӧ Пӧрадок дорӧ 3 №-а содтӧдын индӧм форма серти.
18. Аварийнӧй жыр киын кутысь тайӧ Пӧрадоклӧн 9 пунктын индӧм кадколастӧ вермӧ выль пӧв сетны заявлениесӧ меставывса асвеськӧдлан органӧ помкаяс бырӧдӧм бӧрын, кутшӧмъяс лоисны субсидия сетӧмын ӧткажитан подулӧн. Мӧдысь сетӧм заявлениеяссӧ видлалӧны тайӧ Пӧрадоклӧн 14 пунктӧн урчитӧм пӧрадокын. 
19. Тайӧ Пӧрадоклӧн 14 пунктса 1 пунктулӧн урчитӧм помшуӧм босьтігӧн аварийнӧй жыр киын кутысь ачыс индӧ тайӧ Пӧрадоклӧн 5 пунктын индӧм субсидия сьӧм видзан ногъясысь ӧтиӧс. 
20. Ньӧбан олан жырлы ӧттшӧтш колӧ лӧсявны татшӧм условиеяслы: 
1) меститчыны Коми Республика мутасын;
2) сэк, кор ньӧбӧны оланінлӧн вторичнӧй рынокысь, колӧ, медым керкасӧ, кытысь ньӧбӧны татшӧм олан жырсӧ, абу вӧлі шуӧма аварийнӧйӧн да косявны либӧ выльмӧдны коланаӧн, медым сійӧ эз вӧв ведомствокостса комиссиялӧн видлалӧм улын, кодӧс котыртӧма «Жырсӧ олан жырйӧн, олан жырсӧ овны позьтӧмӧн, уна патераа керкасӧ аварийнӧйӧн да косявны либӧ выльмӧдны коланаӧн, сад керкасӧ олан керкаӧн да олан керкасӧ сад керкаӧн шуӧм йылысь положение вынсьӧдӧм йылысь» Россия Федерацияса Веськӧдлан котырлӧн 2006 во тӧвшӧр тӧлысь 28 лунся шуӧмлӧн положениеяс серти; 
3) олан жырйыс меститчӧ керкаын, кутшӧмӧс пыртӧма уджӧ субсидия сетан воӧдз 10 воысь абу водзджык, либӧ помӧдз стрӧиттӧм керкаын, кутшӧмъясӧс стрӧитӧны эскроу тшӧтъясӧн вӧдитчӧмӧн пайӧн стрӧитӧмын участвуйтан сёрнитчӧмъяс серти;
4) лоны бурмӧдӧмаӧн олан пунктлӧн условиеяс серти, кӧні ньӧбӧны олан жырсӧ;
5) олан жыр серти абу сійӧс гражданалы овны позьтӧмӧн шуӧм йылысь вына помшуӧм да уна патераа керка серти, кӧні меститчӧ ньӧбан олан жырйыс, абу уна патераа керкасӧ аварийнӧйӧн да косявны либӧ выльмӧдны коланаӧн шуӧм йылысь вына помшуӧм;
6) ӧтувъя площадьыс оз вермы лоны ичӧтджык сійӧ олан жырлӧн площадьысь, кӧні олӧны да кутшӧмӧс колӧ мырддьыны. Сэк, кор субсидия босьтӧм вылӧ инӧдыс абу став киын кутысьлӧн, киын кутысьӧн ньӧбан олан жырлӧн ӧтувъя площадьыс оз вермы лоны ичӧтджык сійӧ ыдждаысь, кутшӧмӧс арталӧма кыдзи олан жыр вылӧ, кӧні олӧны, эмбуралан инӧдын пайлӧн да татшӧм жырлӧн ӧтувъя площадьлӧн произведение.
Тайӧ пунктӧн урчитӧм условиеяслы ньӧбан олан жырлысь лӧсялӧмсӧ меставывса асвеськӧдлан органъяс прӧверитӧны ас кежысь ведомствокостса юӧртан запросъяс ведомствокостса электроннӧя йитчан ӧтувъя система пыр электроннӧя ыстӧмӧн.
21. Субсидия вуджӧдӧм могысь аварийнӧй жыр киын кутысь сетӧ меставывса асвеськӧдлан органъясӧ 2024 вося ода-кора тӧлысь 1 лунӧдз кадколастӧ татшӧм документъяс:
1) тайӧ Пӧрадоклӧн 5 пунктса 1 пунктулӧн урчитӧм случайын – олан жыр ньӧбан-вузалан сёрнитчӧмлысь копия, кӧні сёрнитчысьӧн лоӧ аварийнӧй жыр киын кутысь, кытчӧ пырӧ субсидия сьӧм тшӧт весьтӧ олан жырйысь мынтысьӧм йылысь условие. 
Субсидия вуджӧдӧм могысь аварийнӧй жыр киын кутысь вермӧ ас кӧсйӧм серти тайӧ пунктувса медводдза абзацын индӧм документъяс дорӧ содтӧд сетны меставывса асвеськӧдлан органъясӧ Вӧрзьӧдны позьтӧм эмбурлӧн ӧтувъя канму реестрысь ньӧбӧм олан жыр серти вӧрзьӧдны позьтӧм эмбур объектлӧн медшӧр характеристикаяс да сы вылӧ пасйӧм инӧдъяс йылысь выпискалысь копия. Сэк, кор аварийнӧй жыр киын кутысь эз сет ас кӧсйӧм серти тайӧ абзацӧн урчитӧм документсӧ, меставывса асвеськӧдлан органъяс ас кежысь корӧны сійӧс ведомствокостса электроннӧя йитчан ӧтувъя система пыр ведомствокостса юӧртан запросъяс электроннӧя ыстӧмӧн. Сэк, кор ведомствокостса запроссӧ оз позь ыстыны электроннӧя ведомствокостса электроннӧя йитчан ӧтувъя система пыр, индӧм запроссӧ ыстӧны пошта, электроннӧй пошта либӧ факсимильнӧй связь пыр; 
2) тайӧ Пӧрадоклӧн 5 пунктса 2 пунктулӧн урчитӧм случайын – уна патераа олан керка пайӧн стрӧитӧмын участвуйтӧм йылысь сёрнитчӧмлысь копия либӧ уна патераа олан керка пайӧн стрӧитӧмын участвуйтӧм йылысь сёрнитчӧм серти корӧмъяслысь инӧдъяс сетӧм йылысь сёрнитчӧмлысь копия, кутшӧмъясӧс пасйӧма «Вӧрзьӧдны позьтӧм эмбур канмусянь пасйӧм йылысь» Федеральнӧй оланпасӧн урчитӧм пӧрадокын, кӧні сёрнитчысьӧн лоӧ аварийнӧй жыр киын кутысь, кытчӧ пырӧны эскроу тшӧт йылысь тӧдмӧгъяс. 
Субсидия вуджӧдӧм могысь аварийнӧй жыр киын кутысь вермӧ ас кӧсйӧм серти тайӧ пунктувса медводдза абзацын индӧм документъяс дорӧ содтӧд сетны меставывса асвеськӧдлан органъясӧ стрӧитчысьлӧн проектнӧй декларациялысь копия. Сэк, кор аварийнӧй жыр киын кутысь эз сет ас кӧсйӧм серти тайӧ абзацӧн урчитӧм документсӧ, меставывса асвеськӧдлан органъяс ас кежысь босьтӧны сыӧн вӧдитчан позянлунсӧ «Ӧтуввез» юӧртан да телекоммуникация везйын стрӧитчысьлӧн официальнӧй сайтын; 
3) тайӧ Пӧрадоклӧн 5 пунктса 3 пунктулӧн урчитӧм случайын: 
а) олан жыр (патераяс, патера юкӧнъяс, комнатаяс) ньӧбан-вузалан сёрнитчӧмлысь копия, кӧні сёрнитчысьӧн лоӧ аварийнӧй жыр киын кутысь, сэк, кор кырымалӧма татшӧм сёрнитчӧмсӧ;
б) уна патераа олан керка пайӧн стрӧитӧмын участвуйтӧм йылысь сёрнитчӧмлысь копия, кутшӧмӧс пасйӧма «Вӧрзьӧдны позьтӧм эмбур канмусянь пасйӧм йылысь» Федеральнӧй оланпасӧн урчитӧм пӧрадокын, кӧні сёрнитчысьӧн лоӧ аварийнӧй жыр киын кутысь, сэк, кор кырымалӧма татшӧм сёрнитчӧмсӧ; 
в) кредитнӧй сёрнитчӧмлысь (заём сёрнитчӧмлысь) копия, кӧні сёрнитчысьӧн лоӧ аварийнӧй жыр киын кутысь; 
г) кредитнӧй организацияӧн сетӧм справка, кытчӧ пыртӧма уджйӧзлӧн шӧр ӧтувъя мындалӧн да прӧчентъяслӧн коляс йылысь тӧдмӧгъяс, кӧсйысьӧмъяс збыльмӧдӧм нюжӧдӧмысь штрапъяс, комиссияяс, пеняяс артышттӧг; 
4) тайӧ Пӧрадоклӧн 5 пунктса 4 пунктулӧн урчитӧм случайын: 
а) оланін чӧжан либӧ оланін стрӧитан (оланін) кооперативысь аварийнӧй жыр киын кутысьлӧн оланін чӧжан либӧ оланін стрӧитан (оланін) кооперативӧ пырӧм йылысь справка; 
б) оланін чӧжан либӧ оланін стрӧитан (оланін) кооперативысь аварийнӧй жыр киын кутысьӧн мынтыны колана паевӧй взнос мында йылысь справка субсидия сьӧм вуджӧдӧм вылӧ реквизитъяссӧ индӧмӧн. 
Тайӧ пунктын индӧм документъяссӧ сетӧны меставывса асвеськӧдлан органъясӧ тайӧ Пӧрадоклӧн 11 пунктын индӧм ногъясысь ӧтиӧн. 
Тайӧ пунктса 1 да 2 пунктувъясӧн урчитӧм сёрнитчӧмъясӧ колӧ пыртны субсидия сьӧмсӧ тайӧ Пӧрадоклӧн 27 пункт серти безналичнӧя вуджӧдӧм вылӧ реквизитъяс. 
Меставывса асвеськӧдлан органъясӧ Пӧрадоклӧн тайӧ пунктӧн урчитӧм документъясӧн шыӧдчан лун вылӧ тайӧ Пӧрадоклӧн 5 пунктын индӧм шӧр могъяс вылӧ аварийнӧй жыр киын кутысьлӧн сьӧм кӧсйысьӧмыс кӧ лоӧ этшаджык тайӧ Пӧрадоклӧн 15 пунктса 2 пунктулын индӧм ӧтувъя мындаысь либӧ сы мында жӧ, субсидиясӧ сетӧны сьӧм кӧсйысьӧм мындаын тайӧ Пӧрадоклӧн 27 пункт серти тшӧт вылӧ сьӧмсӧ безналичнӧя вуджӧдӧмӧн. 
Сэк, кор аварийнӧй жыр киын кутысь кырымалӧ тайӧ Пӧрадоклӧн 5 пунктса 1 да 2 пунктувъясӧн урчитӧм сёрнитчӧм, кӧні ӧтпырйӧ сёрнитчысьясӧн лоӧны некымын ньӧбысь, аварийнӧй жыр киын кутысьлӧн сьӧм кӧсйысьӧмлысь мындасӧ урчитӧны ньӧбан олан жыр вылӧ пайӧ босьтӧм ӧтувъя эмбуралан инӧдын пайлӧн ньӧбан олан жырлӧн донкӧд йитӧд серти, но тайӧ Пӧрадоклӧн 15 пунктса 2 пунктулын индӧм ӧтувъя мындаысь оз унджык. 
Сэк, кор аварийнӧй жыр киын кутысь кырымалӧ тайӧ Пӧрадоклӧн 5 пунктса 3 пунктулӧн урчитӧм сёрнитчӧм, кӧні ӧтпырйӧ сёрнитчысьясӧн лоӧны некымын заём босьтысь, заём быд босьтысьлӧн тайӧ пунктӧн урчитӧм сьӧм кӧсйысьӧмлысь мындасӧ урчитӧны артмӧм сьӧм кӧсйысьӧмлысь йӧрышсӧ индӧм сёрнитчӧм серти заём босьтысьяслӧн лыд вылӧ юкӧмӧн. 
22. Тайӧ Пӧрадоклӧн 21 пунктын индӧм документъяссӧ колӧ пасйыны тайӧ Пӧрадоклӧн 12 пункт серти, да найӧс видзӧны учётнӧй делӧын.
Сэк, кор тайӧ Пӧрадоклӧн 21 пунктын индӧм документъяссӧ сетӧма сэні индӧм кадколаст кольӧм бӧрын, субсидиясӧ ӧнія воын оз сетны. 
23. Сэк, кор мырддян аварийнӧй жырйыс лоӧ некымын киын кутысьлӧн эмбурын, ньӧбан олан жырсӧ(ъяссӧ) оформитӧны аварийнӧй жыр став киын кутысьлӧн ӧтувъя эмбурӧ либӧ торъя эмбурӧ. 
24. Сэк, кор аварийнӧй жыр киын кутысь ньӧбӧ асэмбурӧ некымын олан жыр, тайӧ Пӧрадоклӧн 21 пунктын индӧм документъяссӧ сетӧны быд ньӧбан олан жыр серти. 
25. Меставывса асвеськӧдлан орган аварийнӧй жыр киын кутысьӧн тайӧ Пӧрадоклӧн 21 пунктын индӧм документъяс сетан лунсянь 10 уджалан лун чӧжӧн прӧверитӧ найӧс тайӧ Пӧрадоклӧн корӧмъяслы лӧсялӧм вылӧ да примитӧ татшӧм помшуӧмъясысь ӧтиӧс: 
1) субсидия вуджӧдӧм йылысь;
2) субсидия вуджӧдӧмын ӧткажитӧм йылысь.
Тайӧ пунктса 1 пунктулын индӧм помшуӧмын меставывса асвеськӧдлан орган индӧ: 
1) аварийнӧй жыр киын кутысьлысь овсӧ, нимсӧ, вичсӧ (эм кӧ); 
2) субсидиялысь мындасӧ, кутшӧмӧс колӧ вуджӧдны аварийнӧй жыр киын кутысьлы да кутшӧмӧс арталӧма тайӧ Пӧрадоклӧн 21 пунктса дас сизимӧд либӧ дас кӧкъямысӧд абзацъяс серти; 
3) олан жыр ньӧбӧм (стрӧитӧм) вылӧ субсидия вуджӧдан медпозяна кадколастсӧ; 
4) тайӧ Пӧрадоклӧн 5 пунктса 1 да 2 пунктувъясын индӧм сёрнитчӧмъяс серти субсидия босьтысьлысь овсӧ, нимсӧ, вичсӧ (эм кӧ) (юридическӧй кывкутысьлысь нимсӧ). 
26. Тайӧ Пӧрадоклӧн 25 пунктса 2 пунктулӧн урчитӧм помшуӧм примитан подувъясӧн лоӧ сійӧ, мый: 
1) сёрнитчӧмлӧн видлаланторйыс оз лӧсяв тайӧ Пӧрадоклӧн 5 да 32 пунктъясын индӧм корӧмъяслы;
2) тайӧ Пӧрадоклӧн 21 пунктын индӧм документъяссӧ сетӧма абу тырвыйӧ;
3) аварийнӧй жыр киын кутысь торкӧма тайӧ Пӧрадоклӧн 23 пунктӧн урчитӧм корӧмсӧ;
4) аварийнӧй жыр киын кутысь торкӧма тайӧ Пӧрадоклӧн 28 пунктын индӧм кадколастсӧ (документъяссӧ выль пӧв сетігӧн);
5) ньӧбан олан жырйыс оз лӧсяв тайӧ Пӧрадоклӧн 20 пунктӧн урчитӧм корӧмъяслы; 
6) торкӧма тайӧ Пӧрадоклӧн 21 пунктса медводдза абзацын индӧм кадколастсӧ.
Субсидия вуджӧдӧмын ӧткажитӧм йылысь помшуӧмсӧ да аварийнӧй жыр киын кутысьӧн сетӧм документъяссӧ колӧ бергӧдны пошта пыр босьтӧм йылысь уведомлениеӧн либӧ сетны веськыда киӧ татшӧм помшуӧм примитан лунсянь куим уджалан лун чӧжӧн бергӧдан помкасӧ индӧмӧн. 
27. Сэк, кор тайӧ Пӧрадоклӧн 26 пунктын индӧм подувъясыс абуӧсь, меставывса асвеськӧдлан орган примитӧ тайӧ Пӧрадоклӧн 25 пунктса 1 пунктулын индӧм помшуӧм да татшӧм помшуӧм примитан лунсянь куим уджалан лун чӧжӧн ыстӧ сійӧс тайӧ Пӧрадоклӧн 5 пунктса 1 да 2 пунктувъясӧн урчитӧм сёрнитчӧмъяслӧн сёрнитчысьяслы.
Субсидия сьӧмсӧ вуджӧдӧны тайӧ Пӧрадоклӧн 25 пунктса 1 пунктулӧн урчитӧм помшуӧм примитан лунсянь 10 уджалан лун чӧжӧн реквизитъяс серти, кутшӧмъясӧс индӧма тайӧ Пӧрадоклӧн 21 пунктса 1 да 2 пунктувъясӧн урчитӧм сёрнитчӧмъясын. 
Субсидиясӧ сетӧны сьӧмсӧ безналичнӧя вуджӧдӧмӧн: 
1) тайӧ Пӧрадоклӧн 5 пунктса 1 пунктулӧн урчитӧм случайын – вузасьысьлы, кодӧс индӧма олан жыр (патера, патера юкӧн, комната) ньӧбан-вузалан сёрнитчӧмын;
2) тайӧ Пӧрадоклӧн 5 пунктса 2 пунктулӧн урчитӧм случайын – кредитнӧй организациялы, кӧні восьтӧма эскроу тшӧтсӧ;
3) тайӧ Пӧрадоклӧн 5 пунктса 3 пунктулӧн урчитӧм случайын – кредитнӧй организациялы, коді сетіс кредит (заём), сы лыдын ипотека, олан жыр (патера, патера юкӧн, комната) ньӧбӧм вылӧ;
4) тайӧ Пӧрадоклӧн 5 пунктса 4 пунктулӧн урчитӧм случайын – оланін чӧжан либӧ оланін стрӧитан (оланін) кооперативлы. 
28. Аварийнӧй жыр киын кутысь 2024 вося лӧддза-номъя тӧлысь 1 лунысь оз сёрджык кадколастӧ вермӧ выль пӧв сетны тайӧ Пӧрадоклӧн 21 пунктын индӧм документъяссӧ меставывса асвеськӧдлан органӧ помкаяс бырӧдӧм бӧрын, кутшӧмъяс лоисны субсидия вуджӧдӧмын ӧткажитан подулӧн. 
III. Субсидиялысь мында урчитӧм 
29. Субсидия йӧрышсӧ арталӧны татшӧм формула серти:
С = (Д x S x Ц) - В, кӧні:
С – субсидия йӧрыш;
Д – олан жыр вылӧ эмбуралан инӧдын пай (сэк, кор олан жырйыс лоӧ ӧтувъя эмбурын, ӧтувъя эмбуралан инӧдын пайыс лыддьыссьӧ 1);
S – Коми Республика мутасын меститчӧм да урчитӧм пӧрадокын аварийнӧйӧн да косявны либӧ выльмӧдны коланаӧн шуӧм уна патераа керкаын олан жырлӧн ӧтувъя площадь; 
Ц – Коми Республикаын олан жырлӧн ӧтувъя площадьын ӧти квадратнӧй метрлӧн шӧр рыночнӧй дон, кутшӧмӧс урчитӧма Коми Республикалы Россия Федерацияса стрӧитчан, оланін да коммунальнӧй овмӧс министерстволӧн тшӧктӧдӧн сы могысь, медым артавны став категория гражданалы, кодъяслы индӧм социальнӧй мынтӧмъяссӧ сетӧны федеральнӧй сьӧмкуд сьӧм тшӧт весьтӧ олан жыръяс ньӧбӧм (стрӧитӧм) вылӧ, бӧръя квартал вылӧ, мый мунӧ вежсьӧм йылысь сёрнитчӧм да (либӧ) пайӧн стрӧитӧмын участвуйтан сёрнитчӧм, да (либӧ) ипотека кредит серти сёрнитчӧм кырымалӧм водзын, олан жыр ньӧбӧм (стрӧитӧм) вылӧ социальнӧй мынтӧмъяслысь мындаяссӧ.
В – Коми Республика мутасын меститчӧм да урчитӧм пӧрадокын аварийнӧйӧн да косявны либӧ выльмӧдны коланаӧн шуӧм уна патераа керкаын олан жыр кутысьлы сетан вештӧд мында, кутшӧмӧс меставывса асвеськӧдлан орган арталӧма «Россия Федерацияын донъялан удж йылысь» Федеральнӧй оланпас подув вылын Россия Федерацияса оланін кодекслӧн 32 статьяса 7 юкӧнӧн урчитӧм пӧрадокын. 
30. Сэк, кор аварийнӧй жыр киын кутысьлы колӧ ньӧбан олан жырйысь мынтысьӧм вылӧ сетӧм субсидияысь кындзи содтӧд сьӧм, сійӧ тайӧ шӧр могъяс вылӧ видзӧ ассьыс да (либӧ) заёмнӧй сьӧм.
31. Субсидиялысь мындасӧ чинтӧны ньӧбан олан жыр донӧдз сэк, кор аварийнӧй жыр киын кутысь ньӧбӧ олан жырсӧ урчитӧм субсидия мында серти этшаджык донысь.
32. Субсидиясӧ оз позь видзны матысса рӧдвужлысь (верӧслысь (гӧтырлысь), пӧльлысь (пӧчлысь), внукъяслысь, бать-мамлысь, челядьлысь, рӧднӧй да абу рӧднӧй вокъяслысь да чойяслысь) олан жыр ньӧбӧм вылӧ.
Тайӧ пунктӧн урчитӧм корӧмлы олан жырлысь лӧсялӧмсӧ урчитӧны тайӧ Пӧрадоклӧн 5 пунктса 1 да 2 пунктувъясӧн урчитӧм сёрнитчӧмъясӧ, кутшӧмъясӧс кырымалӧ аварийнӧй жыр киын кутысь, лӧсялана юӧр пыртӧмӧн. 
33. Меставывса асвеськӧдлан органъясӧ сетӧм документъяслӧн да юӧрлӧн збыльлун вӧсна, а сідзжӧ тайӧ Пӧрадок серти сетӧм субсидия сьӧмсӧ торъя мог вылӧ видзӧм вӧсна кывкутӧны аварийнӧй жыръяс киын кутысьяс. 
Гражданалы, кодъяслӧн эмбурӧ пырӧны 
аварийнӧй оланін фондӧ пырысь олан жыръяс, 
кодъяслӧн абу овны позяна мукӧд олан жыр, 
мый пырӧ ас эмбурӧ либӧ кӧні олӧны 
социальнӧя медалан условиеяс серти 
(социальнӧя вӧдитчан оланін фондысь 
олан жыр медалан условиеяс серти), 
содтӧд отсалан мераяс 
сетан пӧрадок дорӧ
1 №-а СОДТӦД
(форма)
Субсидия сетӧм йылысь
ЗАЯВЛЕНИЕ
   Ме, _____________________________________________________________________,
                                       (олан жыр кутысьлӧн (кутысьяслӧн) ним, вич (эм кӧ), ов)
кодӧс пасйӧма татшӧм инпас серти: ____________________________________________
___________________________________________________________________________,
                                             (олан пункт, улича, керка №, олан жыр №)
коді уджала ас пыдди да аслам тыр арлыдтӧм челядь нимсянь:
    1. ____________________________________________________________________
               (ним, вич (эм кӧ), ов, чужан кадпас)
    2. ____________________________________________________________________
               (ним, вич (эм кӧ), ов, чужан кадпас)
    3. ____________________________________________________________________
               (ним, вич (эм кӧ), ов, чужан кадпас)
кора сетны субсидия (водзӧ – субсидия) «2019 – 2025 вояс вылӧ аварийнӧй оланін фондысь гражданаӧс мӧдлаӧ овмӧдӧм» республиканскӧй адреснӧй уджтас збыльмӧдӧм серти, кутшӧмӧс вынсьӧдӧма Коми Республикаса Веськӧдлан котырлӧн 2019 во рака тӧлысь 31 лунся 160 №-а шуӧмӧн. Тайӧн эскӧда, мый уна патераа керкасӧ аварийнӧйӧн да косявны либӧ выльмӧдны коланаӧн шуан кадпас вылӧ, а сідзжӧ субсидия босьтӧм могысь документъяс сетан кадпас вылӧ менам абу пыр овны позяна мукӧд олан жыр, кутшӧмъяс лоӧны эмбуралан инӧд вылын либӧ кӧні олӧны социальнӧя медалан условиеяс серти либӧ социальнӧя вӧдитчан оланін фондысь олан жыр медалан сёрнитчӧм серти,
Гражданалы, кодъяслӧн абу овны позяна мукӧд олан жыр, мый пырӧ ас эмбурӧ либӧ кӧні олӧны социальнӧя медалан условиеяс серти, олан жыръяс ньӧбӧм (стрӧитӧм) вылӧ субсидия мындаын, мый абу унджык олан жырлӧн дон, мый ӧткодь мырддян жырлӧн площадькӧд, кутшӧмӧс арталӧма квадратнӧй метрлӧн нормативнӧй дон вылӧ мыджсьӧмӧн, да босьтӧм вештӧд костын торъялӧмысь, да (либӧ) Россия Федерацияса валютаын босьтӧм да олан жыръяс ньӧбӧм (стрӧитӧм) вылӧ вӧдитчӧм заёмӧн либӧ кредитӧн вӧдитчӧмысь ключевӧй ставкаысь абу унджык мындаын прӧчентъяс мынтӧм вылӧ рӧскод юкӧн вештӧм вылӧ субсидия, олан жыръясӧн могмӧдӧм серти субсидияӧн содтӧд отсалан мераяс сетан пӧрадокӧн тӧдмаси, субсидия сетан условиеясӧн сӧглас(ӧсь). 
_________________________________________________ ___________ _____________
(гражданинлӧн ним, вич (эм кӧ), ов)                                        (кырымпас)            (кадпас)
_________________________________________________ ___________ _____________
(семьяӧ тыр арлыда пырысьлӧн/ӧтлаын олысь мортлӧн         (кырымпас)         (кадпас)
                ним, вич (эм кӧ), ов)
_________________________________________________ ___________ _____________
 (семьяӧ тыр арлыда пырысьлӧн/ӧтлаын олысь мортлӧн        (кырымпас)      (кадпас)
           ним, вич (эм кӧ), ов)
    Примитӧм помшуӧм йылысь кора юӧртны меным:
пошта пыр татшӧм инпас серти :_______________________________________________;
электроннӧй пошта инпас вылӧ:_______________________________________________;
веськыда аслым.
    Заявлениесӧ примитӧма____________________________________________________
___________________________________________________________________________
___________________________________________________________________________
             (заявление примитысь чина мортлӧн 
                 чин, ним, вич (эм кӧ), ов)
    Субсидия сетӧм йылысь заявление дорӧ содтӧны аспас обработайтӧм вылӧ сӧгласлун тайӧ заявление дорӧ содтӧдын индӧм формаяс серти. 
Субсидия босьтӧм вылӧ заявление дорӧ
СОДТӦД
(форма)
Гражданинлӧн (шыӧдчысьлӧн) сылысь аспассӧ 
обработайтӧм да сетӧм вылӧ
СӦГЛАСЛУН
    Ме,_____________________________________________________________________,
               (гражданинлӧн ним, вич (эм кӧ), ов)
мортӧс эскӧдысь документ: ___________________________________________________
___________________________________________________________________________
       (гражданинӧс эскӧдысь документлӧн ним)
________серия ________номер, сетӧма__________________________________________
___________________________________________________________________________
(документ сетысь органлӧн ним, сетан кадпас)
тайӧ_______________________________________________________________________,
                         (индыссьӧ сӧгласлун/сӧгластӧмлун йылысь)
медым администрация, юридическӧй инпас: ___________________________________________________________________________
(водзӧ – Администрация) «Аспас йылысь» 2006 во сора тӧлысь 27 лунся 152-ФЗ №-а Федеральнӧй оланпаслӧн 9 статья серти (водзӧ вылӧ вежсьӧмъясӧн) субсидия босьтӧм вылӧ заявлениеын индӧм документъясын, кутшӧмъясӧс содтӧма индӧм заявление дорӧ, а сідзжӧ ведомствокостса йитчӧм серти Администрацияӧн босьтӧм документъясын автоматизируйтӧмӧн, а сідзжӧ автоматизируйтан средствоясӧн вӧдитчытӧг обработайтіс менсьым аспасӧс, а стӧчджыка вӧчис на серти кӧть кутшӧм удж (операцияяс) либӧ удж (операция) чукӧр, сы лыдын найӧс чукӧртіс, пасйис, систематизируйтіс, чӧжис, видзис, стӧчмӧдіс (выльмӧдіс, вежис), босьтіс, наӧн вӧдитчис, вуджӧдіс (паськӧдіс, сетіс, на дорӧ лэдзис), ӧткодяліс, блокируйтіс, киритіс, бырӧдіс  «2019 – 2025 вояс вылӧ аварийнӧй оланін фондысь гражданаӧс мӧдлаӧ овмӧдӧм» республиканскӧй адреснӧй уджтасын субсидия сетӧм могысь, кутшӧмӧс вынсьӧдӧма Коми Республикаса Веськӧдлан котырлӧн 2019 во рака тӧлысь 31 лунся 160 №-а шуӧмӧн. 
Тайӧ сӧгласлуныс сетсьӧ лӧсялана юӧр либӧ документъяс, кытчӧ пырӧ индӧм юӧрыс, видзан кадколастъяс помасьтӧдз период вылӧ, кутшӧмъясӧс урчитӧма Россия Федерацияса оланпастэчас серти. 
Ме верма бӧр корны вылынджык индӧм сӧгласлунсӧ Администрацияӧ прӧстӧя гижӧмӧн заявление сетӧмӧн. 
_________________________________________________ ___________ _____________
(гражданинлӧн ним, вич (эм кӧ), ов)                                  (кырымпас)          (кадпас)
                                                                                                                                         (форма)
Батьлӧн либӧ мамлӧн (тыр арлыдтӧм гражданинӧс оланпас серти петкӧдлысьлӧн) семьяӧ тыр арлыдтӧм пырысьлысь аспассӧ 
обработайтӧм да сетӧм вылӧ
СӦГЛАСЛУН
    Ме, _____________________________________________________________________,
   (батьлӧн либӧ мамлӧн (тыр арлыдтӧм гражданинӧс оланпас серти петкӧдлысьлӧн)
                                                   ним, вич (эм кӧ), ов)
мортӧс эскӧдысь документ: ___________________________________________________
___________________________________________________________________________
                 (гражданинӧс эскӧдысь документлӧн ним)
______серия _________номер, сетӧма___________________________________________
 __________________________________________________________________________,
                      (документ сетысь органлӧн ним, сетан кадпас)
коді уджала тыр арлыдтӧм ____________________________________________________
_______________________________________________нимсянь да сылӧн интересъясын,
         (гражданинлӧн семьяӧ тыр арлыдтӧм пырысьлӧн 
                                     ним, вич (эм кӧ), ов)
мортӧс эскӧдысь документ либӧ чужӧм йылысь эскӧдангижӧд:
___________________________________________________________________________
                         (документ ним)
______серия ________номер, сетӧма ___________________________________________
___________________________________________________________________________
          (документ сетысь органлӧн ним, сетан кадпас)
(водзӧ – Аспас субъект ), тайӧ _________________________________________________
                                             ( индыссьӧ сӧгласлун/сӧгластӧмлун йылысь)
медым администрация, юридическӧй инпас: _____________________________________
(водзӧ – Администрация) «Аспас йылысь» 2006 во сора тӧлысь 27 лунся 152-ФЗ №-а Федеральнӧй оланпаслӧн 9 статья серти (водзӧ вылӧ вежсьӧмъясӧн) субсидия босьтӧм вылӧ заявлениеын индӧм документъясын, кутшӧмъясӧс содтӧма индӧм заявление дорӧ, а сідзжӧ ведомствокостса йитчӧм серти Администрацияӧн босьтӧм документъясын автоматизируйтӧмӧн, а сідзжӧ автоматизируйтан средствоясӧн вӧдитчытӧг обработайтіс Аспас субъектлысь аспассӧ, а стӧчджыка вӧчис на серти кӧть кутшӧм удж (операцияяс) либӧ удж (операция) чукӧр, сы лыдын найӧс чукӧртіс, пасйис, систематизируйтіс, чӧжис, видзис, стӧчмӧдіс (выльмӧдіс, вежис), босьтіс, наӧн вӧдитчис, вуджӧдіс (паськӧдіс, сетіс, на дорӧ лэдзис), ӧткодяліс, блокируйтіс, киритіс, бырӧдіс  «2019 – 2025 вояс вылӧ аварийнӧй оланін фондысь гражданаӧс мӧдлаӧ овмӧдӧм» республиканскӧй адреснӧй уджтас збыльмӧдӧм серти субсидия сетӧм могысь, кутшӧмӧс вынсьӧдӧма Коми Республикаса Веськӧдлан котырлӧн 2019 во рака тӧлысь 31 лунся 160 №-а шуӧмӧн. 
    Тайӧ сӧгласлуныс сетсьӧ лӧсялана юӧр либӧ документъяс, кытчӧ пырӧ индӧм юӧрыс, видзан кадколастъяс помасьтӧдз период вылӧ, кутшӧмъясӧс урчитӧма Россия Федерацияса оланпастэчас серти. 
  Ме верма бӧр корны вылынджык индӧм сӧгласлунсӧ Администрацияӧ прӧстӧя гижӧмӧн заявление сетӧмӧн. 
_________________________________________________ ___________ _____________
(гражданинлӧн ним, вич (эм кӧ), ов)                                       (кырымпас)          (кадпас)
Гражданалы, кодъяслӧн эмбурӧ пырӧны 
аварийнӧй оланін фондӧ пырысь олан жыръяс, 
кодъяслӧн абу овны позяна мукӧд олан жыр, 
мый пырӧ ас эмбурӧ либӧ кӧні олӧны 
социальнӧя медалан условиеяс серти 
(социальнӧя вӧдитчан оланін фондысь 
олан жыр медалан условиеяс серти), 
содтӧд отсалан мераяс 
сетан пӧрадок дорӧ
2 №-а СОДТӦД
(форма)
Субсидия сетӧм йылысь заявлениеяс пасъян
ЖУРНАЛ
________________________________________________________________
(меставывса асвеськӧдлан органлӧн ним, коді примитіс документъяссӧ)
	Пасъян номер
	Документъяс сетан кадпас 
	Архангельск обласьт мутасын меститчысь да урчитӧм пӧрадок серти аварийнӧйӧн да косявны либӧ выльмӧдны коланаӧн 2012 вося тӧвшӧр тӧлысь 1 лунсянь 2017 вося тӧвшӧр тӧлысь 1 лунӧдз периодӧ шуӧм уна патераа керкаясын олан жыръяс киын кутысьяс йылысь мыччӧдъяс 
	Документ примитысьлӧнкырымпас 

	
	
	Гражданинлӧн  ним, вич (эм кӧ), ов
	Чужан во, тӧлысь, лун
	Аварийнӧй олан жырлӧн инпас 
	

	
	
	
	
	
	

	
	
	
	
	
	


Гражданалы, кодъяслӧн эмбурӧ пырӧны 
аварийнӧй оланін фондӧ пырысь олан жыръяс, 
кодъяслӧн абу овны позяна мукӧд олан жыр, 
мый пырӧ ас эмбурӧ либӧ кӧні олӧны 
социальнӧя медалан условиеяс серти 
(социальнӧя вӧдитчан оланін фондысь 
олан жыр медалан условиеяс серти), 
содтӧд отсалан мераяс 
сетан пӧрадок дорӧ
3 №-а СОДТӦД
(форма)
Олан жыр кутысьяслӧн
РЕЕСТР, 
кодъяс кырымалісны 
 ______________________________________________________-кӧд
(Коми Республикаса муниципальнӧй юкӧнлӧн 
меставывса асвеськӧдлан органлӧн ним)
олан жыр мырддьӧм йылысь артмӧдчӧм
	Д/в № 
	Адреснӧй уджтаслысь мероприятиеяс збыльмӧдан этап 
	Учётнӧй делӧ номер 
	Овлӧн медводдза шыпас 
	Ним
	Вич (эм кӧ)
	Меставывса асвеськӧдлан органӧ субсидия вуджӧдӧмла аварийнӧй жыр киын кутысьлӧн шыӧдчан медпозяна кадколаст 

